
Havaap Naunaipkutaa Nahaut 007 Nutaaguqtiqniga Nahaut 001 

 
Nunavumi Avatilikiyin Katimayin Tunihiyut Havaap Naunaipkutaanik Nahaut 007-mik 
Nutaaguqtiqniga Nahaut 001-mik ukunuga B2Gold Hanigayuqmi Kuapariisiuyumut (B2Gold) 
tahapkuninga “Hanigayuqmi Aulaqutinik Havakvumit” iniqtuutaannik 
 
IQALUKTUUTIAMI, NUNAVUMI – August 7, 2024-mi: Kiguani iniqnigani Nunavumi Avatilikiyin 
Katimayin (NIRB Katimayiluniit) ilituqhaqniganik avatauyumik inuujuhiqnik manikhaqhiurutiniklu 
aktuqniginik “Hanigayuqmi Aulaqutinik Havakvumit” Havaaq Atuqtauyumayuq-agiqhimayut 
Hanigayuqmi Kuulmik Uyaraktaqvik Havaaq (NIRB naunaitkutinga nampanga 12MN036), 
piquyauniganilu Havaaqaqtup Ministauyut, NIRB-kut tunihihimaliqut nutaguqtiqhimayumik 
Havaamik Naunaipkunmik Nahautanik 007 Nutaaguqtiqniginik Nahauta 001-mik1 uvani B2Gold 
Hanigayuqmi Kuapariisiuyumut (B2Gold). Aalaguqnigit aturiaqaqtut qanuriniginiklu Havaami 
Naunaipkutimi Nahaut 007-mi Nutaaguqtiqniginik Nahaut 001-mi takuupkaiyuq atuliquyainik 
Katimayit uqautauyunik Katimayit Ihumagiyaufaaqnigani Unipkami Atuliquyauyunilu,2 
agiqtauniganit Havaaqaqtut Ministauyut uqautauyulu Ministauyumit Ukiuqtaqtumi 
Havauhiuyuni mi July 8-mi 2024-mi titiqijutaani.3 
 
Aulaqutiqaqvikmi Atulirumayauyuq ilaqaqtuq ilagiarutinik hanahimayunik Hanigayumi Havaami 
ikayuqturiagani ahianik aulaqutikhanik piyaagani, ukualu 13-nut anurituutinik aulaqutikhanik, 
batuliiqaqvikmik, hiqiniqmit aulaqutikhat, nuutiqtaunigniklu alruyanik ihuaqhariaganilu piqutit 
apqutinik.  
 
Ikikliyaagani atulaaqniganik hulijutit pijutauniganik ihuitumik avatauyumi inuuhiqmi 
manikhaqhiurutinilu aktuqniginik, Katimayit atuliquiyut ukuniga aalaguqniginik Havaami 
Naunaipkutimi Nahautaani 007-mi: 

▪ nutaaguqnigit 11 atuqtut Havauhikhat Qanuriniginiklu NIRB-kut Havaamik 
Naunaipkutaani Nahautaanik 007-mi (nahautait 9, 10-lu Nipaaqniga Hayuknigalu; 
nahaut 12 Nunap Qiqumaniga; nahaut 34 Nautiavaluit; nahautait 39, 41, 51-lu Tuktuut; 
nahautait 37, 45, 50-lu Nunami Uumayut; nahautalu 53 Tikmiat Nunagiyailu) 
uqautauyunik Uiguani 8.0-mi Katimayit Ihumagiyakhanik Unipkaami Atuliquyauyulu; 

▪ ilagiyaani malguuk (2) nutaak avatauyumik pijutiqaqtunik Havauhikhanik Qanuriniginiklu 
NIRB-kut Havaamik Naunaipkutaani Nahaut 007-mi pijutauyunik Tikitpaktunik Tikmijanik 
Igilraalu Nunanik Atuqpagainik – Agunahuaqniqmik, atauhiqlu (1) inuuhiqmi 
manikhaqhiurutiniklu Havauhiqmik Qanuriniganilu (Inuit Nunagiyauyumilu 
Havaktukhat/Havaakhitauyulu);  

▪ ilagiyaani naunaitiarutit ilagiarutauyut amirijutinik unipkaaqniqmiklu havaani atulaaqtut 
nutaaguqtiqniganik Hanigayumi Kuulmik Havaaq; 

▪ nutaaguqtiqlugit itqaijutit Havaaqaqtumit takuukhauyaagani nuuniganik 
nanminigiyauniganik havaap Sabina Kuluit Havigaliillu Kuapurisan B2Gold Hanigayuqmi 
Kuapariisiuyumut; unalu 

▪ ilagiarutaani tamainit aturiaqagitunik uqauhiqnik ikayuutikhanik tukihiyauyaagani 
naunaitiariaganilu tuukhiqtainik B2Gold-kut malirualiuqtilu ataniqtuiyit havaaqaqtunik 
atuliqniganik Havaamik Naunaipkutaanik Nahautaanik 007-mi Nutaaguqtiqniganik 
Nahautaani 001-mi. 

 

 
1 Nutaaguqtiqtauhimayuq Havaamik Naunaipkut qahaktuq NIRB-kut Inuit Naunaipkutiqaqviani 
https://www.nirb.ca/-mi, Makpiraap Ilitariyaunigani Nahautaani: 350720 
2 Ihumagiyaufaaqnigani Unipkami Atuliquyauyuniklu (April-mi 2024-mi) NIRB-kut Inuit Naunaipkutiqaqviani 
https://www.nirb.ca/-mi, Makpiraap Ilitariyaunigani Nahautaani: 349350 
3 Ministauyup ihumaliurutaa NIRB-kut Inuit Naunaipkutiqaqviani https://www.nirb.ca/-mi, Makpiraap 
Ilitariyaunigani Nahautaani: 350722 

NIRB-kut uqaqatiqaqhimaaqniaqut maligakhaliqiyini ikayuqtiriagani kiguani piyunautiliqijutinik 
havauhiqmi pijutiqaqtunik aalaguqniginik hulijutit Hanigayuqmi Kuulmik Uyaraktaqviuyuq. 
NIRB-kutlu havaqatiqaqhimaaqniaqut B2Gold-kunik amiriyaagani Havaaq maliklugit aturiaqaqtut 
atuqtukhat maligauyut havauhikhalu qanuriniganilu Havaami Naunaipkut Nahautaani 007-mik 
Nutaaguqtiqniganik Nahautaani 001-mik.  
 
NIRB-kut quyayut ilaunigini Kitiqmiuni nunagiyauyut, maligaliuqtit, B2Gold-kut, aalalu 
ilauyumayut ikayuqtit Katimayit ilituqhaqnigani Aulaqutinik Havakviuyumik Atulirumayauyumik 
amirijutiniklu havauhiq uvani Hanigayuqmi Kuulmik Uyaraktaqvik Havaaq. Titiraqtaunigit 
atuqniqaqtut Havaamik Naunaipkutaani Nahaut 007-mi Nutaaguqtiqniganik 001-mi B2Gold-kulu 
Aulaqutinik Havakviani atulirumayauyuq qahaktuq qaritauyami NIRB-kut inuit 
naunaipkutiqaqviani uvani https://www.nirb.ca/project/125740-mi.  
 
Titiraqtuq, 
 

 
Kaviq Kaluraq 
Ikhivautalik 
Nunavumi Avatilikiyin Katimayin 
 
 
Naunaittiarumaguvit,  
turaarutaanit turaarvigilugu:  Mark Ings, Inniqhimalakta Ataniuyuq Hivuliqti 
 Nunavumi Avatilikiyin Katimayin 
 1-866-233-3033 uvungaluuniit mings@nirb.ca 

 

https://www.nirb.ca/project/125740
mailto:mings@nirb.ca

